
క. మానుగఁ బతి వనిచినఁ దను

యైనను నీఁదంగవలయు నర్థిన భృత్యుల్. 438

దూరమున బిఱుదు గదిసినఁ

దా రచ్చట లేనివారిఁ దగు వర్ణింపన్. 439

క. ఏయేలిక సేవింపఁగ

బాయక యేభృత్యులకును బహుదుఃఖము కా

నాయేలిక దూరమునన

నాయతమతి విడువవలయు నాభృత్యులకున్. 440


క. ధనవంతుఁడు సత్కులజుఁడు

ననుపమతరవిక్రముండు నైనను ధరలో

ననభిజ్ఞుఁడైన భూపతి

ననుమానము లేదు విడుతు రరయఁగ భృత్యుల్. 441


క. వలచేయును డాచేయును

బొలుపుగ రత్నంబు గాజుపూసయు సరిగాఁ

దలఁచు నృపు నొద్ద నుండినఁ

జులుకన యగుఁ దప్ప దెంతశూరుండైనన్. 442

క. పతి కీడైనను భృత్యుఁడు

పతిహితుఁడై యుండవలయు బ్రతుకఁగరా కా

పతిఁ బాసి చనిన వేఱొక

పతియైనను బ్రోచుఁ దొంటిపతిహితుఁడనుచున్. 443

క. అకుటిలు లగు తనభృత్యుల

కొకయాపద ముట్టినప్పు డుడుపక యేయే

లిక యూరకుండు నాయే

లిక ముక్తికి మిగుల నెడ గలిగియుండుఁ దుదిన్. 444

